
Ye huehuetlahtolli, cenca huehuetlahtolli,
oquitlapouhqueh in cocoltin. In acihuamichtli in cenca
cuacualtzin ichpocatl, yehuatl oquinamic in cucualtzin
telpocatl. Yehuan cenca tequitini, ompa ichantzinco ahmo
tlaacocholoa, yehuan quipiah zan tepitzin. Yehuatl oyeyeya
momoztla cualcan ipan milla, ompa quinchipahuah
icintzin, yehuatl quintetlacuitlahuia, quinequi cenca
cualli cueponi icintzin. Inamic in acihuamichtli,
quihuicah itlacual momoztla ipan tlahcotonalli, yeve
mochipa quihuicha michin, yucayotl michin, huehyi
ihuan tzitziquitzin: lisa, trompa de puerco, pargo, charal,
sardinita, dorado, xolote, catin, acamaya, mojarra, carpa.
Miec mimichin quihuicah in inamictzin ica tlacualli
ompa in milla.

In telpocatl moilnamiquili: stleica inamic miec
mimichin quihuicah ica tlacualli, amoneuhqui mimichin¢
Yehuatl motequipachoti: “stleica nechhuica zan mimichin
ica tlacualli¢”

Ce tonalli ahmo omeyoloa ihuan quitlahtlanih inamic:

—sCampa tiquincui inin mimichin?

In ichpocatl quinanquili:

—Ahmo tinechtlahtlani, zan xitlacua. Xitlacua
moyolpahpaqui, yehica nehuatl nimitzhuicaco tlacualli.
Ticpia tlacualli, xitlacua yolpachihui.

In telpocatl cenca motequipachoti, nepatla: stleica
zan mimichin? Oyeyah ipan milla, cenca quilnamiqui,
ihcuacon omocuep ichan, yehuatl quinanquili inamictzin
quenin quitlanocpilihua in mimichin. Thcuac oahcito
ichan, inamictzin ahmo ompa ca.






In telpocatl cenca motequipachoti, nepatla: stleica zan
mimichin¢ Oyeyah ipan milla, cenca quilnamiqui, ihcuacon
omocuep ichan, yehuatl quinanquili inamictzin quenin
quitlanocpilihua in mimichin. Ihcuac oahcito ichan,
inamictzin ahmo ompa ca. Oc quichia, ye imman matlactli,
ye imman matlactli ce. Yehuatl tlatlamachihua in cahuit],
squezqui huehcahua inamictzin in quicuih in mimichin, intla
yehuatl quimatlamayah¢ Ye tlahca, yehuatl oyeyah ipan apan.
Oquihtac inamictzin, yehuatl ompa ca huehca. Omomaxiti,
yehuatl gipacaya ihuan in mimichin quiquixtia ipan inacayo:
lisa, trompa de puerco, pargo, charal, sardinita, dorado, xolote,
catdn, acamaya, mojarra, carpa. Yehuatl quinpehpenaya, thuan
zatepan quinpiah ipan caxitl. In telpocatl achto cenca
momauhtia, zatepan mocualani. Zatepan omocuep ipan milla,
in inamictzin ahmo quitlachia. Niman, in inamictzin, ipan
tlahcotonalli, quinhuica mimichin ica tlacualli.






Yehuatl oquilhui:

—Nimitzhuica motlacual.

—Ahmo, ahmo nicnequi.

—sTleica?

—Inon mozoquiyo, mozoquiyo, ompa monacayo quiza
mozoquiyo, Inon mozoquiyo ompa ca, monacayo.

—sAhquin omitzilhui?

—Nehuatl nimitzchia ompa titlapacatoyah.

—sTinechixpitoyah, ic otiximat? Cualli nmitztlamaca,
ihcon tehuatl ahmo ticpia apiztli, ihcon ahmo timacehua.

Yehuatl ahmo quiccua in mimichin. In acihuamichtli
cenca moyolcocoa, in inamictzin ahmo oquinec itlacual.
Niman yehuan ahmo netlahtoa, yehuan oyeyah huehca.






Ce tonalli in acihuamichtli oquilhui:

—Nehuatl ye niauh, ye niauh, huehna niauh:
aic tinechnamiqui.

—Tehuatl ticmati intla tiyauh, yece nehuatl ahmo
nicnequi tiyauh. jAhmo nicnequi tiyauh!

—Yece tehuatl ahmo ticnequi titlacuaz in tlacualli
nimitzmaca, ahmo cualli tehuan titlanamiqui.






Zatepan yehuatl teixnahuatia inamictzin, oquilhui:

—Nimitzcahua. Inin tonalli nimitzcahua mochipa.
Intla ahmo ticnequi nimitzcuitlahuia, ompa tehuatl.
Nimitzixnahuati: ye niauh. Ahmo nicnequi nimitzcahua,
yece ye niauh. Nehuatl ahmo nicnequi timacehua, ahmo
nicnequi oticmihyohuilti; ahmo nicnequi ayac apizmiqui,
ayac quimacehua inpan tlalli; onicnec anmochintin
tinemih ica icniuhmeh; ic niquinquixtia in mimichin,
ihcon nimitzchihua motlacual iciuhca, ihcon mochintin
quincua. Nimitzhuicaya mimichin, ihcon ticcuaya miec,
miequintin.

—Quema, yece nehuatl ahmo nicnequi niccua Inon,
inon mozoquiyo, tinechmaca mozoquiyo.

—Zatepan nimitzhuica, ahmo tinechtemohua.






Ohualla in quiahuitl, in quiahuitl cenca chicahua. Cenca
chicahua oquiauhtoya: in hueytectli, in mimiyoh ocalaquia
inchan. In acihuamichtli omotlaquen, miec itlaquen, mochi
itlaquen omotlali ipan tsowajale, in chichiltic xicalli,
zatepan oyeyah atlan, in atl miec choloa. Ompa otlatlaza
ixical ihual miec motlaquen, zatepan yehuatl maqui.
Thcuac ohuetz ipan atl, iyolic monacayo occe quichihua:
imtezhuan oquinamic ihuan omochiuhqueh ce michin
icuitlapil, imahuan omochiuhque in michin imahuan.
Oyeyah ipan atl ayaxcanyotica, yehuatl omochiuh
malacachtin. Inamictzin huehca quitlachiaya. Zan
quitzahtzia, cenca quitzahtzia: jAhmo tiyauh! Ihcuac
in telpocatl quitlachia ahmo quitlahuehcahua inamictzin,
in telpocatl maqui in atl ihuan oyeyea inahuactzinco.






Ohuitic quinamiquili. Yece quema oquinamiquili
inamictzin ompa in huey atezcatl; yehuatl, in ichpocatl,
oquitlalili ichan ompa, in telpocatl ompa oquinamiquili.
In telpocatl quinequi nemi ipan Tlalticpac, yece in
acihuamichtli ahmo, yehuatl quinequia nemi ipan huey
atezcatl, ompa ichantzinco. Niman yehuan moxexeloah,
in telpocatl oyauh nemi ipan tlalticpac, apan.






In tlacameh oquilhuiaya: ipan in huey atezcatl ca in
hueytectli ihuan inintin mimiyoh. Cicihuantin ihuan
in tlacah oquihtaya ihcuac in ichpocatl quizaya ipan
huey atezcatl: ihcuan in acihuamichtli quizaya ipan
huey atezcatl, yehuatl quitzacuaya immahuan ihuan
in mimiyoh quizayah; in ilhuicac tlatlaya ihcuac in
ichpocatl immahuan quizayah; ihcon quichihuaya. In
tlacah aic oquihtac quen quichihuaya in hueytectli, yece
in mimiyoh, quema: immahuactica. In acihuamichtli ipan
huey atezcatl quichihuaya in mimiyoh, ihuan in telpocatl,
iaoquichmichtli, noyuhqui quichihuaya ipan apan, ihcuac
quichihuaya nahuatic: ihcuah mimiyoh cateh, quilhuilo
yehuan quinonotzah.

Quilhuilo inin quetzalpapalotl, ahnozo yeneltiliztli, yece
ihcon ontlahto in huehuetoton, quen ce huehuetlahtolli.






Este pequefio relato recoge un bellisimo mito
veracruzano sobre la sirena, los peces y los rayos.
Fue narrado originalmente en ndhuatl
por don Cirilo Hernandez San Juan,

y documentado por Berenice Granados Vizquez
en la comunidad de Xochimilco, Ixhuatlin
de Madero, Veracruz, en agosto de 2015.
Después fue traducido al espafiol
por Silvia Herniandez Victor en 2016,
en la Ciudad de México. Posteriormente Berenice
realiz6 una edicion y reescritura de esa traduccion.
Finalmente, Ignacio Silva Cruz tradujo esta tltima
version nuevamente al nahuatl.

